
				இப்பக்கம் மெய்ப்பு பார்க்கப்படவில்லை
குடியியல் அதிகாரம் 97

புகழ் இன்றால், புத்தேள் நாட்டு உய்யாதால், என் மற்று, இகழ்வார்பின் சென்று நிலை? 966 தன்னை மதியாமல், இகழ்கின்றவர் பின்னால் சென்று, பணிந்து நிற்பதால் புகழும் இல்லை. தேவலோகத்துக்கு அனுப்பவும் முடியாது. வேறு என்ன பயன்?

ஒட்டார் பின் சென்று ஒருவன் வாழ்தலின், அந்நிலையே கெட்டான் எனப்படுதல் நன்று. 967 பகைவர் பின்னால் சென்று, அவர் இடும் வேலையைச் செய்து உயிர் வாழ்வதை விட, வறுமை நிலையிலே அவன் இறந்தான் என்று சொல்லுவது நல்லது.

மருந்தோ, மற்று ஊன் ஒம்பும் வாழ்க்கை-பெருந்தகைமை பீடு அழிய வந்தஇடத்து? 96.8 உயர் குடும்பத்தில் பிறந்தவனுக்கு பெருமை தரக்கூடிய மானம் போன பிறகு, உடம்பை மட்டும் காப்பாற்றிக் கொள்ளும் வாழ்க்கை சாகாமல் இருப்பதற்கு மருந்து ஆகுமா? (உயிர் போவதே மேலானது.)

மயிர் நீப்பின் வாழாக் கவரிமா அன்னார் உயிர் நீப்பர், மானம் வரின். 969 உடலில் உள்ள மயிர்த் திரளிலிருந்து ஒரு மயிர் நீங்கினாலும் உயிர் வாழாத கவரிமானைப் போன்றவர் மானக்கேடு வந்தால் உயிரையே விட்டு விடுவார்.

இளி வரின், வாழாத மானம் உடையார் ஒளி தொழுது ஏத்தும், உலகு. 970 அவமானம் ஏற்பட்டால் உயிர் வாழாத மானம் உள்ளவரின் மங்காத புகழை உலகத்தார் வணங்கிப் போற்றுவார்கள்.

